
Literaktum Letren Jaialdia azaroaren 13tik 

26ra egin zen 2023an, hainbat erakunderekin 

lankidetzan jardutearen ondorioz sortu diren 

proposamen berriekin. Jende ugarik hartu zuen 

parte adin guztietako zaleentzako antolatutako 54 

jardunaldietan. Guztira, 6.100 lagunek hartu zuen 

parte Literaktum jaialdiko jardueretan. 

Maitasunaren geografiak izan zen aurtengo 

edizioko gai nagusia, eta horrekin lotuta, hainbat 

idazlek hartu zuen parte jaialdian, hala nola 

Antonio Muñoz Molina, Ray Loriga eta Marta 
Jiménezek, Blanca Llum eta Castillo Suárez 
poetek, Jacobo Bergarechek, Nerea Baldak, 
Alejandro Gándarak eta Ramón Andrések.

Jacobo Bergareche © Iñaki Rubio Alejandro Gándara Primer amor © Iñaki Rubio

Antje Rávic © Iñaki Rubio Patri Urkizu lagunartean © Iñaki Rubio

Literaturako lan berriek ere izan zuten euren 

espazioa literaturaren jaialdian, kasu honetan 

Gioconda Belliren, Patxi Zubizarretaren eta Antje 
Rávic Strubel idazle alemaniarraren eskutik.

Arrakasta handiarekin abiatu zen edizio honetako 

egitaraua Ernest Lluch Kultur Etxean, Gioconda 
Belliren parte-hartzearekin, eta Antonio Muñoz 
Molinarekin Antzoki Zaharrean izandako solasaldia 

izan zen jendetsuena.

Egileekin izandako solasaldiez gain, ipuinak 

berridaztearen inguruko polemikari buruzko 

mahai-ingurua ere egin zen Literaktum jaialdiaren 

barruan, Literatura infantil, ¿cambiamos el cuento? 
izenburuarekin, eta Patri Urkizu lagunartean 
omenaldia egin zitzaion Patri Urkizu idazleari.

2023an ospatu diren hainbat urteurren ekarri 

ziren gogora Literaktum jaialdian egindako 

lau erakusketetako hirutan. Horrela, Mikel 
Laboa hil zeneko 15. urteurrenaren harira, Mikel 
Laboa… izan liteke konstelazio, izan gabe izar 
erakusketa egin zen; bestalde, Munduari bira 80 
egunetan argitaratu zenetik 150 urte igaro dela 

eta, izen bereko erakusketa antolatu zen, eta 

Euskadiko Irudigileen Elkarte Profesionalaren 

20. urtebetetzea ospatu zen, Euskal Irudigileak 
20 urte erakusketarekin. Surflaria komikian 

oinarritutako izen bereko erakusketa izan zen 

laugarrena.

Gioconda Belli © Iñaki Rubio Mikel Laboa © Iñaki Rubio

Munduari itzulia 80 egunetan erakusketa © Iñaki Rubio

Antzerkiak, dantzak, Irun Hiria Kutxa Sarien 

banaketa-ekitaldiak, bideoforumak, irrati-

nobela batek, film laburren emanaldiak eta 

literatura-solasaldiak eta ondoren Julio Verneren 
lanean inspiratuta egin zen afariak osatu zuten 

helduentzako egitaraua.

Parte-hartze handia izan zuen haurrei zuzendutako 

Literaktum Txikiak ere. Egitarau zabala antolatu 

zen: ipuin kontalariak, antzezlanak, Haurren 

Egun Unibertsalaren 7. jaia eta Maitasuna 
erakusleihoan jarduera; azken horretan, 

Martuteneko Arantzazuko Ama Ikastolako ikasleek 

maitasunari buruzko idazkiekin apaindu zituzten 

auzoko erakusleihoak. Aparteko aipamena merezi 

du Literaktum Txikia Ilustrazio Lehiaketaren 

hirugarren edizioak; Oninen abenturak izan zen 

gaia, eta 301 ilustraziok hartu zuen parte.

Jaialdiak www.literaktum.eus webgune berria 

estreinatu zuen, jendeari antolatu zenaren eta 

gertatutakoaren berri eman ziona. Oso harrera 

ona izan zuen webgune berriak, 16.700 bisitarekin, 

modu askoz intuitiboagoan kontsulta baitaitezke 

edukiak eta parte-hartzaileei buruzko informazioa. 

Publikoaren esanetan, gainera, diseinu aproposa du.

Sare sozialek ere eragin handia izan dute 

jendearengan, ondorengo datuekin: X-en (Twitter) 

34.200 aldiz ikusi ziren txioak, eta Facebooki 

dagokionez, 2.100 lagun heldu zen webgunera, 

egin ziren argitalpenei esker. 

Donostia Kulturak antolatzen duen Literaktum 

jaialdiaren indarguneetako bat da duen 

kolaboratzaile-sare handia; honako hauek 

hartu zuten parte hirugarren edizioan: Kutxa 

Fundazioak; Gipuzkoako Foru Aldundiko Kultura, 

Lankidetza, Gazteria eta Kirol departamentuak; 

Donostiako Udaleko Sustapen eta Hezkuntza 

departamentuak; Etxepare Euskal Institutuak; 

Goethe Institut erakundeak; Gipuzkoako Liburu-

denden Elkarteak; Euskal Herriko Unibertsitateak; 

Mikel Laboa Katedrak, eta Euskadiko Irudigileen 

Elkarte Profesionalak, besteak beste.

 

Jaialdia amaituta ere, egileek esan zutena 
entzuteko aukera egon zen, Literaktum jaialdiaren 

webgunean, Donostia Kultura Irratian, DK ON! eta 

podcast plataforma nagusietan zintzilikatu ziren 

solasaldietako audioei esker.

Jaialdiaren egunetatik aparte, Literaktum 
Topaketen bi hitzordu antolatu ziren urtean zehar, 

Okendo Kultur Etxean: apirilaren 26an izan zen 

lehenengoa, Jhumpa Lahiri idazle estatubatuar 

ezagunarekin, eta irailaren 29an bigarrena, 2018an 

Literaturako Nobel Saria irabazi zuen Olga 
Tokarczuk idazlearekin.

Antonio Muñoz Molina © Iñaki Rubio


